
Հիմնաբառեր.  Արցախի Հանրապետություն, «Հա-
յաստան» համահայկական հիմնա-
դրամ, դրամահավաք, նվիրատվու-  
թյուններ, ներդրումներ, բռնի տեղա-
հանվածներ, փախստականներ

2020 թվականի 44-օրյա պատերազմի և դրան 
հա ջորդած հարձակողական գործողությունների հե-
տևանքով բռնի կերպով հայաթափված Արցախում 
մնացած նյութական ռեսուրսների մի մասն են կազ-
մում նաև տարածաշրջանում կատարված կապիտալ 
ներդրումները: Մասնավորապես՝ «Հայաստան» հա - 
 մահայկական հիմնադրամի դրամահավաք արշավ-
ների ընթացքում աշխարհասփյուռ հայության հան-
գա նակած միջոցներից զգալի ներդրումներ են կա - 
տար վել Արցախի տարբեր շրջանների ենթակա ռուց-
վածքներում, համայնքային զարգացման, կրթության, 
առողջապահության, մշակույթի և այլ ոլորտ ներում: 

Հոդվածում գույքագրվել և ներկայացվել են «Հա-
յաստան» համահայկական հիմնադրամի ֆինան սա- 
 վորմամբ 1992-ից մինչև հայտնի ողբերգական դեպ-
քերն Արցախում իրականացված ներդրումային ծրա-  
 գրերը: Սա ընդամենը մեր համեստ փորձն է նպաս-
տելու արցախահայության իրավունքների պաշտ-
պա նությանը և վնասների փոխհատուցման համար 
հիմքերի ձևավորմանը:

Յուրաքանչյուր պատերազմի, աղետի կամ
արհավիրքի հետևանքների վերացումը 

սկսվում է պատճառված վնասների գնահատումից՝ առա-
ջին հերթին, նկատի ունենալով նյութական կողմը, քան զի 
բարոյական կորուստներն անչափելի են ու անքննելի...

2020 թվականի սեպտեմբերի 27-ից մինչև նոյեմբերի 
9 ծավալվող պատերազմական գործողությունների ըն-  
թացքում և 2020 թ. նոյեմբերի 10-ի եռակողմ հայտա-  

րարու թյան2 արդյունքում 8 վարչական 
շրջան ներից Արցա խի Հանրապետության 
կազմում դեռ մնացել էին մայրաքաղաք 
Ստեփանակերտը, Մարտակերտի շրջանի 
զգալի մասը, Մարտունու և Ասկերանի 
շրջանների մի մասը և Շուշիի շրջանի 
որոշ գյուղական համայնքներ: Տարածք-
ների հետ միասին, տնտեսա կան գործու-
նեու թյան ապահովման կենսա կան նշա  - 
նակության մի շարք ենթակառուց  վածք-
ներից զրկված և հետագա զարգացման 
համար չափազանց սահմանափակ հնա-
րավորությունների տիրույթում պարփակ -
ված Արցախի տնտեսական ներուժի գնա- 
 հատման՝ այն ժամանակվա մեր համեստ 
փորձի արդյունքում3 ստացվել էր հակա-
սական պատկեր։ Ամբողջությամբ (Ստե-
փա նակերտ), առավելապես (Մար տակեր-
տի շրջան) կամ մասնակիորեն (Մար տունու 
շրջան) Արցախի Հանրապե տու թյան տի -
րա պետության տակ մնա ցած շրջանները 
բնութագրվում էին ար դյու նա բերա կան ար- 
տադրանքի թողարկման առավել նշանա-
կալի կարողություններով և բնա կարա-
նաշինության՝ առավել զգալի ծա վալներով, 
մինչդեռ հացահատիկային և հատի կա-
ըն դեղենային մշակաբույ սերի աճեցման, 

ԱՀ քաղաքացիներին տրամադրված ֆինանսական աջակցությունը 
(սուբսիդավորման գումարները)՝ ըստ ԱՀ շրջանների և աջակցության 
ուղղությունների, 2019 թ.1

ԱՂՅՈՒՍԱԿ 1

ինչպես նաև ընտանի կեն դա նի նե րի բուծ - 
ման տեսանկյունից, վերջին ներս Ադրբե-
ջանի Հանրապետու թյան վերա հս կո ղու -
թյան տակ անցած շրջանների նկատմամբ 
օժտված էին անհամեմատ հա մեստ ներու-
ժով։

Նյութական վնասի գնահատման ժա-
մա նակ անհրաժեշտ է հաշվի առնել նաև 
այն ֆինանսական ներդրումները, որոնք 
կատարվել են «կորցրած» տարածքներում։

Նախապատերազմյան ժամանակա շըր- 
 ջա նում Արցախի ներդրումային հիմնա-
դրամը հիպոթեքային վարկերի սուբսի-
դա վորման տեսքով զգալի ֆինանսական 
աջակցություն է տրամադրել Արցախի Հան-  
րապետության քաղաքացիներին՝ բնակելի 
տների կառուցման, բնակելի տա րածք-
նե րի գնման կամ վերանորոգման նպա-
տակներով (տե՛ս աղյուսակ 1): Միայն 
2019 թ. սուբսիդավորումը կազմել է ավելի 
քան 1.16 մլրդ դրամ։ Ընդ որում, Արցախի 
ներդրումային հիմնադրամի ֆինանսա կան 
հատկացումների 94.1%-ը կամ շուրջ 1095.5 
մլն դրամի ֆինանսական աջակցությունը 
տրամադրվել է Ստեփանակերտում 2019 թ. 
բնակելի տների կառուցման, տարածք նե-  
րի գնման կամ վերանորոգման նպա  տակ-

1 Արցախի ներդրումային հիմնադրամ, 2019 թվականի գործունեության հաշվետվություն, Ստեփանակերտ, 2020 թ. (Ար-
ցա խի ներդրումային հիմնադրամի հոգաբարձուների խորհրդի 2020 թ. մարտի 23-ի թիվ 17 որոշման հավելված), էջ 26։

2 Հայաստանի Հանրապետության վարչապետի, Ադրբեջանի Հանրապետության նախագահի և Ռուսաստանի Դաշնու-
թյան նախագահի հայտարարությունը, 10.11.2020, https://www.primeminister.am/hy/press-release/item/2020/11/10/An-
nouncement/ 

3 Փախլյան Ա.Ա., Արցախի տնտեսական ներուժը «նոր սահմանազատումից» հետո. սահմանից անդին մնացած 
հնարավորություններ... // «Ամբերդ» տեղեկագիր № 6(7) – 2020, էջ 13-21, https://asue.am/upload/files/amberd/
Տեղեկագիր%206.pdf 

ներով։ Բնակարաշինության նպա տա կով 
տրամադրված ֆինանսական աջակ ցու-
թյան մեծությամբ (շուրջ 30.1 մլն դրամի 
կամ 2.6%-ի հասնող) երկրորդը Շուշին էր: 
Մնացած վարչական շրջաններում բնակ- 
չության կեցության պայմանների բա րե-
լավմանն ուղղված ֆինանսավորումը հա-
մե մատաբար փոքր ծավալների է եղել: 

Ինչևիցե… Հետպատերազմյան զարգա- 
 ցումները, մասնավորապես՝ 2022 թ. դեկ-
տեմբերի 12-ից մինչև 2023 թվականի սեպ-
տեմբերի 20-ը ադրբեջանցիների կողմից 
իբր «բնապահպանական ակցիաների» 
իրականացման պատրվակով Արցախի 
Հանրապետության շրջափակումը4, վեր-
ջինս Հայաստանին կապող միակ՝ «կյան- 
 քի ճանապարհի» փակումը5, Հայաստա-
նից Արցախ գազի մատակարարման խա- 
 փանումներն ի վերջո հանգեցրին հու-
մանիտար ճգնաժամի` Արցախի բնակչու-
թյանը ենթարկելով էթնիկ զտման և հայ-
րենազրկման։

Այժմ, երբ բոլոր պաշտոնական գերա-  
տեսչությունների, այդ թվում՝ Արցախի Հան - 
րապետության ազգային վիճակա գրա-
կան ծառայության կայքերն այլևս ան հա-
սանելի են, իսկ stat-nkr.am կայքի դոմենը 
հանված է ազատ վաճառքի, անհրա ժեշտ 
տեղեկությունների սղությունը գրեթե ան-
հնար է դարձնում կրած վնասների հիմ-
նավոր և համակողմանի քննությունը։ Ուս - 
տի սույն վերլուծության շրջանակում անդ- 
րա դառնում ենք միայն ֆինանսավորմամբ 
կամ համաֆինանսավորմամբ 1990-ական 
թվականներից ի վեր Արցախում իրակա-
նացված ներդրումային ծրագրերին՝ հիմք 
ընդունելով հիմնադրամի հրապարակած 
տեղեկությունները։

Հիմնադրվելով 1992 թվականին՝ «Հա-
յաս տան» համահայկական հիմնադրամը 
ստեղծել է եզակի համահայկական ցանց, 
որի առաքելությունը նախորդող 30 և 
ավե լի տարիների ընթացքում անփոփոխ 
էր. Հայաստանի, Արցախի, ինչպես նաև 
աշխարհասփյուռ հայկական համայնք նե-

րի համար ապահովել համաչափ, կայուն 
և փոխկապակցված զարգացում։ 

Աշխարհասփյուռ հայության բարերար 
հատվածի ուշադրությունը մշտապես կենտ-  
րոնացած էր Արցախի առջև ծա ռացած 
ենթակառուցվածքային, սոցիալա կան, հա- 
մայնքային և այլ բնույթի հիմնա խնդիր-
ների լուծման վրա, որի համար հսկա յա-
ծավալ ֆինանսական միջոցներ են հատ-
կացվել։ 

Աղյուսակ 2-ում ամփոփված է «Հայաս-
տան» համահայկական հիմնադրամի ֆի- 
 նանսավորմամբ Արցախում երբևէ իրա-
կանացված ծրագրերի ժամանակա գրու- 
թյունը։ Սկսած 1992 թ.-ից՝ Արցախի տար - 
բեր շրջաններում ենթակառուց վածքա  յին, 
համայնքային և սոցիալական զար գաց-
ման նպատակներով աշխարհասփյուռ հա- 
 յության նվիրաբերած միջոցների հաշ վին 
ներդրվել է, ընդհանուր առմամբ, 177,7 մլն 
ԱՄՆ դոլար։ Իհարկե, այս թիվը չի կարող 
արտացոլել ամբողջական պատկերը, 
քանզի քիչ չեն եղել անանուն մնացած 
կամ հատկացված գումարի չափը բարձ-
րաձայնել չցանկացող բարերարները։ 
Բացի դրանից, «Հայաստան» համահայ-
կական հիմնադրամը միակ կառույցը չէ, 
որի միջոցով ներդրումներ են կատարվել 
Արցախում։

Ֆինանսավորման տեսանկյունից, երբևէ 
իրականացված ամենածավալուն ծրա գ - 
րերից է շուրջ 72 մլն ԱՄՆ դոլար արժե-
ցած՝ «Գորիս-Ստեփանակերտ» ավտո ճա-
նապարհը։ Իհարկե, ճանապարհի որոշ՝ 
համեմատաբար կարճ հատվածն անցնում 
է Սյունիքի մարզով և, ըստ էության, գու-
մարի մի մասը ներդրվել է ՀՀ-ում։ 

Հիմնադրամի հավաքագրած միջոցնե-
րով կյանքի կոչված երկրորդ խոշոր նա-
խագիծը՝ ավելի քան 36,5 մլն ԱՄՆ դոլար 
արժողությամբ, 2014-2017 թթ. Վարդենիս-
Մարտակերտ մայրուղու վերակառուցումն 
էր, որը ՀՀ Գեղարքունիքի մարզից ձգվում 
էր դեպի Արցախի Շահումյանի և Մար-
տակերտի շրջաններ։ 

4 A looming catastrophe in Nagorno-Karabakh, by Narek Sukiasyan, 11.01.2023 / https://www.ips-journal.eu/topics/for-
eign-and-security-policy/a-looming-catastrophe-in-nagorno-karabakh-6433/  

5 Thousands of Armenians trapped in Nagorno-Karabakh face humanitarian crisis, 20/01/2023, https://www.france24.com/en/
asia-pacific/20230120-thousands-of-armenians-trapped-in-nagorno-karabakh-face-humanitarian-crisis  

«Հայաստան» համահայկական հիմնա- 
 դրամի աջակցությամբ Արցախում իրա-
կանացված ծրագրերի ոլորտային բաշխ-  
 վածքում (գծապատկեր 1) գերակշռել են 
ենթակառուցվածքային ծրագրերը, որոնց 
բաժին է ընկել ընդհանուր ֆինան սա վոր- 
 ման 74-75%-ը (կամ 131.6 - 133.3 մլն ԱՄՆ 
դոլար): Հաջորդիվ բնակա րանաշի նու թյան 
(13%), համայնքային զարգաց ման (4.8-
4.9%) և կրթության ոլորտների (4.6%) ծրա-  
գրերն են: Մշակույթի, առող ջապա հու թյան, 
գյուղատնտեսության և սպորտի ոլորտ նե-
րի ծրագրային ֆինանսավորումը չի անցել 
1%-ի սահմանաչափը, իսկ վերա կանգնվող 
էներգիայի ոլորտում կա տար ված ներ-
դրումն երի չափի վերաբերյալ տե  ղեկա-
տվությունն ընդհանրապես հա սա  նելի չէ:

2020 թվականի 44-օրյա պատերազմի 
առաջին օրվանից մեկնարկեց «Մենք ենք, 
մեր սահմանները» համազգային դրա մա-  
հավաք-արշավը, որի արդյունքն աննա-
խա դեպ էր՝ 182,092,795.60 ԱՄՆ դոլար 
և 700.000 նվիրատու՝ աշխարհի շուրջ 

Արցախում «Հայաստան» համահայկական հիմնադրամի ֆինանսավորած 
ծրագրերի ոլորտային բաշխվածքը (ԱՄՆ դոլար)116

ԳԾԱՊԱՏԿԵՐ 1

100 երկրից117։ Հիմնադրամն այդ միջոց նե- 
 րի մեծ մասն ուղղել է տասնյակ հա զա րա-
վոր փախստականների և պատերազ մում 
վիրավորում ստացած հայրենա կից ների 
հրատապ խնդիրների լուծմանը, միա ժա-
մա նակ, նախաձեռնել պատերազմի ըն-
թաց քում հաշմանդամություն ձեռք բերած 
անձանց պրոթեզավորման գործընթացը:

Հետպատերազմյան 2021-2022 թթ. ևս 
«Հայաստան» համահայկական հիմնա-
դրամը, որդեգրելով «Արցախում շինհրա - 
 պարակների ձայները մաքրում են պա-   
տերազմի հետևանքները կրողների հիշո-
ղությունները» կարգախոսը, շարունակել  
է իրագործել լայնածավալ բնակա րանա-  
շի նության ծրագիր118: 2022 թ. Ստե փանա-
կեր տի Թումանյան փողոցում կառուցվել է 
261 բնակարան, Արցախի մայրաքաղաքի 
6-րդ դպրոցը վերակառուցվել է որպես
բազմաբնակարան շենք՝ 30 բնակարանով,
Տիգրան Մեծ փողոցում սկսվել է 48 նոր
բնակարանների կառուցապատ ման գործ-
 ընթացը: Ասկերանի շրջանի Իվան յան հա-  

116 Կազմել է հեղինակը՝ աղյուսակ 1-ի տվյալների հիման վրա։ Հարկ ենք համարում որոշակի պարզաբանումներ ներկա-
յաց նել կիրառված մեթոդաբանության վերաբերյալ։ Մասնավորապես՝ որոշ միջոլորտային ծրագրերի մասով (թեև այդ  - 
պիսիք ցանկում շատ չեն) հատկացված ֆինանսավորման չափը կարող է որոշակիորեն շեղվել իրական պատկերից, 
քանի որ միևնույն միջոլորտային ծրագրին հատկացված միջոցներից առանձին ոլորտներին ուղղված համամասնության 
առանձ նացման անհնարինության պատճառով ծրագրի ամբողջ գումարը միաժամանակ վերագրվել է բոլոր վերաբերող 
ոլորտ ներին:

117 «Հայաստան» համահայկական հիմնադրամ 2020, տարեկան հաշվետվություն, 2021 թ., https://www.himnadram.org/
files/2021/12/5272634.pdf էջ 18, 58։

118 «Հայաստան» համահայկական հիմնադրամ։ Տարեկան հաշվետվություն 2022, Եր.: «Թոփ պրինտ» տպ.: 2023, էջ 18-19 
(160 էջ), https://www.himnadram.org/files/2024/01/5288421.pdf 



մայնքում կառուցվել է 180 բնա կարան և 41 
տուն119: 

Այն ժամանակ դեռևս անհայտ էր, որ 
ծրագրի առաջնային շահառու համար վող 
զոհված զինծառայողների, տեղահան ված, 
բազմազավակ և առաջին խմբի հաշման - 
դամություն ունեցող անձանց ընտա նիք-
նե րը պիտի ճաշակեն բռնի տեղա հանման 
հետևանքների ողջ «գունա պնակը»...

Արցախի հայաթափման և բնակչության 
բռնի տեղահանման պայմաններում կրած 
գույքային և այլ նյութական վնասների հե-
տագա փոխհատուցման համար անհրա-  
ժեշտ հիմքերի ձևավորումից, կրած վնա- 
սի գույքագրումից զատ, միջազգային իրա-
վունքի տեսանկյունից, հույժ կարևորվում 
են տեղահանված բնակչու թյանը փախըս-
տա կանի կարգավիճակի շնորհումը և պահ- 
պանումը՝ հաշվի առնելով այն հանգա ման-
քը,  որ հարևան երկրում առկա է փախստա - 
կանների հարցը շահարկելու հարուստ 
փորձ120։ 

ՀՀ ոստիկանության անձնագրային 
և վիզաների վարչության տարածքային 
ստորաբաժանումը որպես փախստական 
ճանաչված և ապաստան ստացած ան-
ձանց  տրամադրում է 2 տարի ժամկե տով 
կոնվենցիոն ճամփորդական փաստա-
թուղթ, որն իրավունք է տալիս նրանց Հա - 
 յաստանում ազատ տեղաշարժվելու և Հա - 
 յաստանից դուրս ճամփորդելու: Կոնվեն-
ցիոն ճամփորդական փաստաթղթի հա-
մար հիմք են հանդիսանում անձի գրա-

վոր դիմումը, փախստական ճանաչելու 
և ապաստան տրամադրելու մասին Միգ-
րացիոն ծառայության որոշումը։

Հայաստանում ՄԱԿ-ի Փախստա կան - 
ների գործակալությունը (ՄԱԿ ՓԳՀ Հա-
յաս տան) հստակեցնում և հրապարակում 
է փախստական ների իրավունքներն ու 
պարտականությունները, որոնք ամփոփ-
վում են հետևյալ հանգուցային կետերում. 
փախստականներն ունեն Հայաստանում 
օրինական բնակության իրավունք, աշ խա -
տանքի, կրթության, տեղաշարժի և բնա-
կության վայր ընտրելու, սեփականության, 
սոցիալական և առողջապահական իրա-
վունքներ, ինչպես նաև Հայաստանի քա-
ղաքացիություն ստանալու (նատու րալի-
զա ցիայի) իրավունք121։

Ընդ որում, ՀՀ քաղաքականության ա- 
ռանցքում պետք է լինի փախստա կանի 
կար գավիճակի պահպանման խրախու սու- 
մը և ՄԱԿ-ի համապատասխան կոնվեն-
ցիա ների վկայակոչման հիմքով արցա-
խահայության իրավունքների առաջմղու - 
մը։ Մինչդեռ, կարծես թե, վարվում է բո-
լորովին այլ քաղաքականություն՝ տարբեր 
արտոնությունների ու սոցիալական ծրա-
գրերի (օրինակ՝ Լեռնային Ղարաբաղից 
բռնի տեղահանվածների բնակարանա-
յին ապահովման ծրագրի) շահառու դառ-
նալու համար արցախահայերին դրդելով 
հրաժարվել փախստականի կարգավի ճա-
կից և ընդունել ՀՀ քաղաքացիություն... 

119 Հայաստան» համահայկական հիմնադրամ։ Տարեկան հաշվետվություն 2022, Եր.: «Թոփ պրինտ» տպ.: 2023, էջ 22-23 
(160 էջ), https://www.himnadram.org/files/2024/01/5288421.pdf

120 Ալիևը շանտաժ է անում, նենգափոխում է փախստականների հարցի ամբողջ իմաստը. Լևոն Զուրաբյան (տեսանյութ), 
3-ը հուլիսի, 2024 / https://1or.am/?p=156969&l=am

121ՄԱԿ ՓԳՀ Հայաստան (UNHCR)։ Փախստականների իրավունքներն ու պարտականությունները – Հայաստան / https://
help.unhcr.org/armenia/hy/rights-and-duties/rights-and-obligations-of-refugees/  

1. Ալիևը շանտաժ է անում, նենգափոխում
է փախստականների հարցի ամբողջ 
իմաստը. Լևոն Զուրաբյան (տեսանյութ), 
3-ը հուլիսի, 2024,
https://1or.am/?p=156969&l=am

2. Արցախի ներդրումային հիմնադրամ,

ВСЕАРМЯНСКИЕ ПОЖЕРТВОВАНИЯ «ПОТЕРЯННОМУ» АРЦАХУ...

В результате 44-дневной войны 2020 года и последующих агрессивных действий в насиль-
ственно обезлюдевшем Арцахе в числе материальных ресурсов остались и капитальные вложения, 
осуществленные в регионе. В частности, в ходе кампаний по сбору средств Всеармянского фонда 
«Айастан» из средств, собранных армянами со всего мира, были осуществлены значительные 
ин ве стиции в инфраструктуру различных регионов Арцаха, развитие общин, образование, здра -
воохранение, культуру и другие сферы. В статье инвентаризированы и представлены инве сти-
цион ные программы, реализованные в Арцахе с 1992 года до известных трагических событий 
при финансировании Всеармянского фонда «Айастан».

Это всего лишь наша скромная попытка внести свой вклад в защиту прав арцахских армян и 
формирование оснований для возмещения ущерба.

Ключевые слова:  Республика Арцах, Всеармянский фонд «Айастан», сбор средств,
пожертвования, инвестиции, вынужденные переселенцы, беженцы

PAN-ARMENIAN DONATIONS TO "LOST" ARTSAKH...

As a result of the 44-day war of 2020 and the subsequent aggressive actions, the capital investments 
made in the region are part of the remaining material resources in forcibly depopulated Artsakh. In 
particular, during the fundraising campaigns of the Hayastan All-Armenian Fund, significant invest-
ments were made from the funds collected by Armenians from all over the world in the infrastructures 
of various regions of Artsakh, covering community development, education, health care, culture and 
other fields. The paper inventoried and presented the investment programs implemented in Artsakh 
from 1992 until the recent  tragic events all funded by Hayastan All-Armenian Fund.

This is our modest attempt to contribute to the protection of the rights of Artsakh Armenians and 
the formation of grounds for future compensation claims for damages incurred.

Keywords: Republic of Artsakh, Hayastan All-Armenian Fund, fundraising, donations, 
investments, displaced persons, refugees




